
ՀՀ կառավարության որոշման նախագծի

Ներկայացված նախագծով առաջարկվում է ուժը կորցրած ճանաչել Հայաստանի Հանրապետության կառավարության 2024 թվականի նոյեմբերի 28-ի «Պետական գույքն օտարելու, գույք հետ վերցնելու և ամրացնելու մասին» թիվ 1874-Ա որոշման (այսուհետ՝ Որոշում) 1-ին, 2-րդ, 4-րդ, 5-րդ, 6-րդ, 7-րդ և 9-րդ կետերը, ինչպես նաև 8-րդ կետի 2)-րդ ենթակետը: 
Հայաստանի Հանրապետության կառավարության 2024 թվականի նոյեմբերի 28-ի «Պետական գույքն օտարելու, գույք հետ վերցնելու և ամրացնելու մասին» թիվ 1874-Ա որոշմամբ (այսուհետ՝ Որոշում) թույլատրվել էր ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ՀՀ տարածքային կառավարման և ենթակառուցվածքների նախարարության ջրային կոմիտեին (այսուհետ՝ Ջրային կոմիտե) ամրացված՝ քաղաք Երևան, Վարդանանց փողոց 13ա հասցեում գտնվող 1005.7 քառ. մետր մակերեսով շենքը և դրա օգտագործման ու սպասարկման համար հատկացված 0.012245 հեկտար մակերեսով և 0.018341 հեկտար մակերեսով հողամասից 4330/9556 հեկտար բաժնային մաս հանդիսացող հողամասերն ուղղակի վաճառքի ձևով օտարել «ԱյԴի Բանկ» փակ բաժնետիրական ընկերությանը (այսուհետ՝ Ընկերություն)։
 Հաշվի առնելով, որ Ընկերության կողմից Որոշման 9-րդ կետով սահմանված մեկամսյա ժամկետում չի վճարվել գույքի վաճառքի արժեքը, ինչը հանդիսանում է օտարման գործընթացի իրականացման նախապայման, առաջարկվում է դադարեցնել նշված գույքի օտարման գործընթացը՝ ուժը կորցրած ճանաչելով Որոշման համապատասխան կետերը։
Որոշմամբ սահմանված է եղել նաև, որ պետական սեփականություն հանդիսացող՝ քաղաք Երևան, Վարդանանց փակուղի 8 շենքի 8-րդ հարկի 766 քառ. մետր մակերեսով տարածքը պետք է հետ վերցվի Ջրային կոմիտեից և ամրացնել Կոմիտեին, սակայն նշված որոշման համապատասխան կետի պահանջը չի կատարվել, ինչի արդյունքում տարածքը փաստացի շարունակում է մնալ Ջրային կոմիտեին ամրացված։
Որոշման 3-րդ կետով սահմանված է եղել, որ Ջրային կոմիտեին ամրացված պետական սեփականություն հանդիսացող և Ընկերությանն անհատույց օգտագործման իրավունքով տրամադրված՝ քաղաք Երևան, Վարդանանց փակուղի 8 շենքի 5/1 հասցեում գտնվող 154 քառ. մետր մակերեսով (սեփականատիրոջ բաժնեմասը 905.9 քառ. մետր հողամասի և շենքի ընդ․ օգտագործման տարածքների նկատմամբ կազմում է 154/6645, սեփականության իրավունքի գրանցման վկայական N 06112012-01-1295) և քաղաք Երևան, Վարդանանց փակուղի 8 շենքի 5-րդ և 8-րդ հարկերի 1366.2 քառ. մետր մակերեսով (սեփականության իրավունքի գրանցման վկայական N 09112012-01-1191) տարածքները հետ վերցնել ընկերությունից, որն արդեն իսկ կատարվել է և Ընկերության հետ պայմանագրերը լուծվել են։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության կառավարության 2024 թվականի նոյեմբերի 28-ի թիվ 1874-Ա որոշման կետերն ուժը կորցրած ճանաչելու արդյունքում քաղաք Երևան, Վարդանանց փողոց 13ա հասցեում գտնվող պետական սեփականություն հանդիսացող գույքը կտնօրինվի ըստ անհրաժեշտության, որը բխում է ՀՀ կառավարության  2021-2026թթ. ծրագրի պահանջներից։
«Հայաստանի Հանրապետության կառավարության 2024 թվականի նոյեմբերի 28-ի թիվ 1874-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
